
Asunto: Deixar sen efecto a convocatoria para a cobertura en comisión de servizos do posto de xefatura 
de Sección de Mercados.

RESOLUCIÓN
  

ANTECEDENTES DE FEITO
Primeiro.- Con data 24 de marzo de 2022 o Servizo de RR.HH. publicou un anuncio de convocatoria 
para a cobertura temporal, mediante comisión de servizos, entre outros, o posto de traballo de xefatura 
de Sección de Mercados.

Dita convocatoria fíxose de forma automática, xunto coa convocatoria doutros postos de traballo 
vacantes, sen analizar previamente as necesidades reais do servizo. Isto foi debido, polo tanto, a unha 
automatización de procedementos sen ter presente os antecedentes e fundamentos administrativos 
para este posto.

Segundo.- O anuncio coa citada convocatoria foi publicado no xestor municipal de contidos ALFRESCO, 
na páxina web www.coruna.gal e no Taboleiro de edictos deste Concello. Isto foi debido, polo tanto, a 
unha automatización de procedementos sen ter presente os antecedentes e fundamentos 
administrativos para este posto.

O anuncio incluiu os seguintes postos de traballo, coas súas respectivas características:

- Postos abertos exclusivamente a persoal funcionario do Concello da Coruña:
1. Asistente de administración de apoio admvo Pl.e X. (Servizo Planeamento e xestión), referencia 1660
2. Téc. Intervención da Edificación da Oficina Técnica I.E.D.U. (Servizo Interv. Edif. Discip. Urb.), referencia 1613
3. Xefatura de Sección de Educación (Servizo Educación), referencia 1322
4. Asistente de administración de Emprego e Empresa (Servizo Emprego e Empresa), referencia 201
5. Xefatura de Sección de Mercados (Servizo Emprego e Empresa), referencia 229
6. Xefatura de Departamento de servizos xerais MC (Servizo Museos Científicos), referencia 481

- Postos abertos a persoal de calquera Administración Pública, de acordo cos requisitos da RPT e Normas 
de Xestión:
1. Policía Local (Servizo Seguridade Cidadá), referencia 824
2. Policía Local (Servizo Seguridade Cidadá), referencia 825
3. Policía Local (Servizo Seguridade Cidadá), referencia 828
4. Policía Local (Servizo Seguridade Cidadá), referencia 831
5. Policía Local (Servizo Seguridade Cidadá), referencia 832

Terceiro. Con data 18/05/2022 o director da Área de Innovación, Emprego e Comercio, envía ao 
Servizo de RR.HH. un escrito no que pon de manifesto que “...a xefa do Departamento de Mercados e Feiras 
estase encargando do desenvolvemento das tarefas propias do seu posto e algunhas propias da xefatura de Sección 
de Mercados, por unha banda, e a técnica local de emprego interina asume as tarefas do funcionario ao que 
substitúe e colabora coa Xefatura de Departamento nas tarefas que esta lle encomenda, polo que, actualmente, 
non concorren razóns de urxencia e inaprazable necesidade para a cobertura en comisión de servizos da Sección 

Anotada en el Libro de Resoluciones de
la Junta de Gobierno Local,

de Mercados. Así mesmo, conclúe o dito informe indicando que “asumidas temporalmente as funcións da 
Xefatura da Sección de Mercados (Referencia 229) por parte da Xefatura do Departamento de Mercados e Feiras 
(Referencia 2179) e, unha vez cuberto interinamente o posto de técnico local de emprego de mercados (Referencia 
232), prodúcese o decaemento na urxencia e inaprazable necesidade que motivou a proposta para a cobertura en 
comisión de servizos do posto da Xefatura de Sección de Mercados” 
Tendo en conta o disposto no devandito informe, prodúcese o decaemento na urxencia e inaprazable 
necesidade que puidera ter motivado a convocatoria para a cobertura temporal en comisión de servizos 
do posto da Xefatura de Sección de Mercados. Incorpórase o dito informe con código verificación 
4A3C19472R2T234R0BRC a este expediente.

CONSIDERACIÓNS LEGAIS E TÉCNICAS

Primeira.- O artigo 96 da Lei 2/2015, de 29 de abril, do emprego público de Galicia, regula a comisión 
de servizos voluntaria, onde establece o seguinte:

1. Os postos de traballo reservados ao persoal funcionario de carreira poden proverse excepcionalmente e de 
maneira temporal mediante comisión de servizos voluntaria nos seguintes casos: 
a) Cando os postos estean vacantes, mentres non se proceda á súa provisión definitiva.
b) Cando os postos estean suxeitos a reserva legal da persoa titular destes, incluídos os casos en que o persoal 
funcionario de carreira sexa autorizado para realizar unha misión por período non superior a seis meses en 
programas de cooperación internacional.
c) Cando os postos estean ocupados por persoal funcionario de carreira que teña a condición de representante do 
persoal e teña recoñecido un crédito de horas para o desempeño desa función equivalente á xornada de traballo 
completa. 
d) Cando concorran as circunstancias previstas no artigo 100 desta lei. 
e) Por circunstancias excepcionais e debidamente motivadas, cando os postos de traballo estean ocupados por 
persoal funcionario de carreira que se atope en situación de incapacidade laboral e esta prevéxase de longa 
duración. 

2. En todo caso, para o desempeño dun posto de traballo en comisión de servizos voluntaria, o persoal funcionario 
deberá pertencer ao corpo ou escala e reunir os demais requisitos que estableza a correspondente relación de 
postos de traballo. Con todo, para a consecución da eficacia na prestación dos servizos e a eficiencia dos recursos 
humanos dispoñibles, o persoal funcionario de carreira poderá ocupar, con carácter temporal, mediante comisión 
de servizos voluntaria, un posto de traballo correspondente a unha escala de administración xeral ou especial 
sempre que posúa a titulación requirida para o acceso á escala correspondente ao posto de traballo e pertenza ao 
mesmo grupo ou subgrupo de clasificación. En todo caso, outorgarase prioridade ao persoal funcionario de carreira 
que pertenza á mesma escala do posto que sexa obxecto de cobertura.

Segunda. Así mesmo, o artigo 6 do Decreto 93/91, polo que se aproba o regulamento de situacións 
administrativas dos funcionarios da Administración da Comunidade Autónoma de Galicia, establece que 
cando un posto de traballo quede vacante, o órgano competente en cada caso, segundo o previsto nos artigos 13 
e 15 da Lei 4/1988, do 26 de maio, da función pública de Galicia, pode, no suposto de urxente ou inaprazable 
necesidade, proceder a cubrilo en comisión de servizos, durante un prazo máximo dun ano, con outro funcionario 
que reúna os requisitos esixidos para desempeñalo, de acordo coa relación de postos de traballo.

Da mesma forma regúlase no artigo 64 do Real Decreto 364/1995, do 10 de marzo polo que se aproba 
o Regulamento Xeral de Ingreso do Persoal ao servizo da Administración Xeral do Estado e de provisión 
de postos de traballo e promoción profesional dos funcionarios civís da Administración Xeral do Estado.

Terceira. Neste mesmo sentido dítanse diversas sentenzas, como a sentencia nº 202/2015 de 
23/04/2015 do Tribunal Superior de Xustiza de Madrid ou como a recente sentenza do Tribunal Superior 
de Xustiza de Galicia nº 363/2022 de data 04/05/2022, nas que se dispón que a comisión de servizos, 
só poden xustificarse para a cobertura temporal dun posto de traballo que se atope vacante e sempre 
que exista unha urxente e inaprazable necesidade de cobertura debidamente motivada.

Doutra banda e tendo en consideración as tarefas e funcións desenvoltas desde a xefatura de 
departamento de Mercados e Ferias, unida a substitución do posto de técnico local de emprego (ref. nº 
232); a continuidade da prestación do servizo público de Mercados queda garantida.

Cuarta. Doutra banda, é conveniente indicar, que actualmente está en marcha o concurso CE 1/2019, 
para a  provisión de postos de traballo do Concello da Coruña, que se resolverá nos vindeiros meses e 
no cal se adxudicará de forma definitiva o posto de xefatura de sección de Mercados.

Quinta.- En base a normativa de aplicación e precedentes xudiciais para proceder a cobertura temporal 
dun posto de traballo polo sistema de comisión de servizos é necesario que exista unha causa 
excepcional de urxente e extraordinaria necesidade, e conforme ao informe da Dirección de Innovación, 
Emprego e Comercio aludido anteriormente, na actualidade non se dan as ditas circunstancias de 
extraordinaria e urxente necesidade que xustifiquen a convocatoria para o nomeamento de persoal 
funcionario de carreira en comisión de servizos para a cobertura temporal do posto de xefatura de 
Sección de Mercados.

Tendo en conta todo o anterior con fundamento no exposto e no exercicio razonado da potestade de 
autoorganización, procede deixar sen efecto a convocatoria pública de data 24/03/2022 para a 
cobertura temporal do posto de xefatura de Sección de Mercados, xa que conforme ao informe da 
Dirección de Innovación, Emprego e Comercio, de data 18/05/2022 (código verificación 
4A3C19472R2T234R0BRC), actualmente non existen causas de extraordinaria e urxente necesidade que 
motiven a cobertura de dito posto de traballo en comisión de servizos.

Sexta.- O órgano que ostenta a competencia en materia de persoal, segundo o disposto no art. 127.1. 
da Lei 7/1985, de 2 de abril, reguladora das Bases de Réxime Local, é a Xunta de Goberno Local. Por 
acordo da Xunta de Goberno Local de data 28/06/2019 (BOP nº 124 de 03/07/2019), atribúese 
delegación xenérica en materia de xestión de persoal ao Concelleiro delegado de Economía, Facenda e 
Réxime Interior. 
 
Á vista do informe emitido polo servizo de Recursos Humanos, o Concelleiro de Economía, Facenda e 
Réxime Interior por delegación da Xunta de Goberno Local do 28/06/2019 
(BOP núm. 124 do 03/07/2019), en uso das facultades que ten conferidas,

RESOLVE:
 
Deixar sen efecto a convocatoria pública de data 24/03/2022 para a cobertura temporal do posto de 
xefatura de sección de Mercados, xa que conforme ao informe da dirección de Innovación, Emprego e 
Comercio de data 18/05/2022 (código verificación 4A3C19472R2T234R0BRC), actualmente non existen 
causas de extraordinaria e urxente necesidade que motiven a cobertura de dito posto de traballo en 
comisión de servizos.
 
A Coruña, na data da sinatura electrónica deste documento

A XUNTA DE GOBERNO LOCAL, P.D.
Concelleiro Delegado de Economía, Facenda e Réxime Interior
José Manuel Lage Tuñas

 

 C
O

P
IA

 A
U

T
É

N
T

IC
A

. E
l d

oc
um

en
to

 e
le

ct
ró

ni
co

 h
a 

si
do

 a
pr

ob
ad

o.
  E

st
e 

do
cu

m
en

to
 h

a 
si

do
 fi

rm
ad

o 
po

r 
C

on
ce

lle
iro

 D
el

eg
ad

o 
de

 E
co

no
m

ía
,F

ac
en

da
 e

 R
éx

im
e 

In
te

rio
r 

(J
O

S
E

 M
A

N
U

E
L 

LA
G

E
 T

U
Ñ

A
S

) 
a 

la
s 

12
:3

9 
de

l d
ía

 2
4/

05
/2

02
2 

y 
po

r 
 A

C
T

IV
ID

A
D

 C
O

R
P

O
R

A
T

IV
A

. A
Y

T
O

 A
C

O
R

U
Ñ

A
 a

 la
s 

12
:3

9 
de

l d
ía

 2
4/

05
/2

02
2.

  M
ed

ia
nt

e 
el

 c
ód

ig
o 

de
 v

er
ifi

ca
ci

ón
  4

D
2F

2X
3B

53
2Q

5I
2A

0Q
N

7 
pu

ed
e 

co
m

pr
ob

ar
 la

 v
al

id
ez

 d
e 

la
 fi

rm
a 

el
ec

tr
ón

ic
a 

de
 lo

s 
do

cu
m

en
to

s 
fir

m
ad

os
 e

n 
la

 d
ire

cc
ió

n 
w

eb
 h

ttp
s:

//s
ed

e.
co

ru
na

.g
al

/A
no

ta
da

 e
n 

el
 L

ib
ro

 d
e 

R
es

ol
uc

io
ne

s 
po

r 
de

le
ga

ci
ón

 d
e

la
 J

G
L 

co
n 

el
 n

úm
. C

O
R

/R
E

S
/1

20
72

/2
02

2 
el

 2
4/

05
/2

02
2




